Lawakeël
Dringend maar ru,
 gevang in verskuiwings en
kolke wat stu -

van massas wat glip
oor foutlyne en vlakke -

langs modelle van begrip
tot vervloeiing en kokende damp,
en dreigende energiebarstings
in ‘n aarskuddende ramp!
Salig die vind
van onbestaande binneruimtes

met krag van die wind
waar stormriviere deur
brute golwe
aan strande van lewe beur
en intens verdamp

in ‘n oneindige moment.

Keerpunt die is ‘n kramp

van saambindende versplintering

en die onwerklike realiteit

spu onbetwiste sintering ...

